
Geloftefees 2005 - `n Vrylating vir die 50ste keer 
(vervolg) 

Jesaja 1:28 Maar daar sal vernietiging wees van die 
rebelleerders en die wetsoortreders almal saam; en die 
wat JaHWeH verlaat, sal omkom. (dood is die voorland vir 
hierdie bedrieglike en verraderlike leiers van die 
Boerevolk) 

Die verdorde eikeblaar as teken van afvalligheid 

Susan Oosthuizen, die vrou met die eikeblaar in haar 
Skrif, se werk was nog nie voltooi nie. Op `n 
wonderbaarlike wyse bevind sy haarself onbepland op 
16 Desember 2005, op die Bloedrivier terrein  en 
waartydens ons hier te Kameeldrif 225 ons 50ste 
Vrylatingsfees hou. U word weer daaraan herinner dat 
sy nooit ons vorige aanbiedings op hierdie terrein 
meegemaak het nie. Sy was egter nou (2005) by ons 
betrokke en was vanaf 2003 gereeld saam met ons 
gewees. Op die terrein kry sy `n opdrag om die 
verdroogde eikeblaar, wat sy `n jaar gelede, op 16 
Desember 2004, vanaf die eikeboom op Kameeldrif 
gepluk het, uit haar Boek van Herinnering te haal en 
dit af te neem na die laer. Getrou doen sy dit, maar 
merk toe op dat sy die blaar op bladsy 595 van die 
boek geplaas het, naamlik by Jesaja 1.  
Ons Vader lei haar oog na die volgende verse toe, 
naamlik Jesaja 1: verse 29 en 31. Vir diegene wat hul 
Skrif ken, is dit sekerlik nie nodig om te noem dat 
Jesaja 1 handel oor die eindtyd Dogter van Sion, wat 
klein en hulpeloos teen sy eie leiers sal staan, en dat 
hul leiers sal saamheul met die vyand. Vir volledigheid 
sal ek die voorafgaande verse, met verklarings plaas.  
29 Want hulle sal in die skande kom weens die 
eikeboom waar julle behae in het, en julle sal rooi van 
skaamte word oor die tuine wat julle verkies het. 

30 Want julle sal wees soos ’n eikeboom waarvan die 
blare verdor, en soos 'n tuin wat geen water het nie. 
31 En die sterke word tot vlas en sy skepper tot 'n vonk, 
en hulle sal altwee tesame brand sonder dat iemand 
uitblus. 

Omdat hierdie leiers nie gehoor wou gee aan Hom nie, 
word die beëindiging van hul verteenwoordiging as 
leiers van hierdie volk aangekondig, en dit word 
bevestig deur `n ongelooflike teken, naamlik die blaar 
van `n eikeboom, `n eikeboom waaronder twee hope 
klippe lê in Pretoria, een hoop klippe vir `n Nuwe 
Gelofte om ons huis beskikbaar te maak vir Sy 
Sionskinders, en `n ander een van onderlinge broeder-
liefde, wat Hy bevestig het met sy arm, wat die olie 
van die Boek van Herinnering afgevee het! Hierdie 
twee stapels is later bymekaargevoeg as een 
klipstapel. 
Susan stap toe die laer binne, neem hierdie blaartjie 
uit haar Skrif en kry `n verdere opdrag van ons Vader. 
Gaan na die oorkantse poort toe, die een waar die 
Grietjie-kanon staan. Daar aangekom, moes sy net 
buite die laer, by hierdie poort, die blaar opfrommel 
en op die grond neergooi, min wetende dat dit OP DIE 

PRESIESE PLEK WAS WAAR DIE BLOEDRIVIER-
STIGTING DIE 64 VIERKLEURVLAE MET DIE NAAM 
VAN JAHWEH DAAROP, MET HUL 4X4 VOERTUIE 
VERTRAP HET OP 16 DESEMBER 2001, 4 jaar tevore!! 
Hoe groot, lankmoedig en akkuraat is ons Vader nie! 
Hoe lank gelede is Jesaja 1 nie geskryf nie, toe het Hy 
alreeds geweet dat die verloopte Afrikaner hierdie 
gruwelike ding sou doen aan Sy Verbondskinders. 
U moet onthou dat Susan nie by was in 2001 toe 
hierdie Naamskendery op Bloedrivier gepleeg was nie. 
Ons in Pretoria het ook nie geweet dat sy op daardie 
oomblik `n stuk geskiedenis gemaak het nie. Sy self 
was ook nie eers bewus van wat die implikasies was 
van hierdie opdrag van haar nie. So gebruik Vader 
verskillende ledemate van een liggaam om werk vir 
Hom te verrig, en as ons terugkyk, is ons verstom oor 
die wonder van Sy beplanning. Ook kan niemand nou 
vir Dogter van Sion beskuldig van bedrog en versinsels 
nie. Ons was almal net diensknegte in Sy Naam. 
Amein! 
Hierdie verkrummeling van die eikeblaar kondig toe 
die einde van die formele Gelofte te Bloedrivier deur 
die kulturele leiers van die volk aan, omdat hulle nie 
die oorspronklike inhoud van die Gelofte meer geëer 
het nie, maar ook nie hul verbod op volksgenote, wat 
die fees op die terrein wou vier, die afgelope vier jaar 
wou ophef nie. Hulle het toe in die skande gekom deur 
die Gelofte onder die eikeboom, wat die ware 
geestelike inhoud van die oorspronklike Gelofte dra, 
naamlik die van `n geestelike volkshuis wat gestig sou 
word vir die hele Sion wat oor die hele wêreld 
verspreid is as die blanke Israel. Hy gaan verder en sê 
dat hulle self sal verdor soos die eikeblaar en dat hulle 
geen verdere water/kennis sal kry nie. Hulle sal dus 
geestelik verdor en die ewige dood sal hul voorland 
wees. 
Gelofte 22.9.2003: “Ons ons harte van klip sal verander in 
harte van vlees, sodat U kan inkom in ons harte en U 
Geestelike Huis kan bou soos wat U profete voorspel het. 

Ons onsself beskikbaar stel as veilige hawe vir al U ander 
volke wat U Naam aanroep, om hulle hulp en leiding aan te 
bied in die benouende tye van oordeel wat voorhande is.” 

Onwetend het ons toe werklik `n vrylating verkry na 
die vyftigste aflegging van hierdie Gelofte. Nooit sal 
gesê kan word dat die Bloedrivierstigting, die Voor-
trekkermonumente-kommissie, die Afrikanerbond, die 
NG-kerk en die FAK nie geleentheid gehad het om 
hierdie saak reg te stel nie.  
“Mene mene tekel ufarsin”. Hulle was geweeg en 
hulle is te lig bevind! 
Hier het die volk se leiers `n keuse gekry om om te 
draai en te probeer goed doen, en die tyd wat 
toegestaan was daarvoor, was vanaf Mei 2002 tot 
Desember 2005, bykans drie en `n half jaar, vanaf die 
tyd wat hulle sekere lede van die volk, Dogter van 
Sion, met `n hofbevel verbied het by Bloedrivier. Hulle 
het hul egter nie daaraan gesteur nie, ten spyte van 
die feit dat ons hulle herhaaldelik daartoe versoek het. 

17 Desember 2021 - Lesing 14 - Die verskuilde “donkie/esel” simboliek vir die Dogter van 
Sion in Elohim se Woord 


